
Ripoata o te Wahanga o te
Tari o te Ora.

(Dr. Te Rangihiroa, m.d.)

NGA UHUNGA ME NGA HUI.
(Continued.)

Kua tino pai rawa atu inaianei nga whakahaere o
nga hui Maori, I nga wa kua taha ake nci kaore noaiho
i whakaarohia kia whakaturia he wharc-paku, he wahi
ranei hei whakaeminga i nga kino me nga paru o te hui
Inaianei koinei te mea e tino tirohia ana, itemea keiroto
enei take i nga paero a nga Kaunihcra. Tino hari taku
ngakau ite wa ote hui ki Waitangi a nuku atu i te rua
mano nga Maori i reira. Nga whare-paku i mahia kia
kore ai e uru he ngaro a i wehea ano mo nga tane, mo
nga wahine. He nui ano hold nga whare-mimi i hangaia

Nga waihoroi o nga tapu kai e riro ana rna ro-
to i etahi paipa ki roto i etahi rua; he rnea tanu a runga
0 aua rua kite oneone a i mahia ano hoki he koawa ki
nga taha o aua rua hei putanga mo te hinu o nga wai
horoi. I mahia ke pataka mo nga miiti me nga poaka a
1 whakakapia nga taha o tana pataka kite kakahu pua-

reare (Scrim) kia kore ai e uru te ngaro engari e uru ana
te hau pai o waho. Ko nga kai toenga e riro ana ma
nga taraka e hari ki nga raina poaka i mahia kia ma-
tara atu ano ite Kainga. Nui atu taku mihi ki nga kai-
whakahaere otaua hui kite pai ota ratou mahi a i rite
taua hui ki nga kainga o nga hoi a e hui nei mo te pa-
kanga. E aro tonu rnai ana nga Maori katoa ki nga
whakatohutohu a taku Tari a ahakoa kaore e tino horo
ana te whakahaere a etahi, kite whakatakotoria ana e
taku Tari te Ture kaore aku awangawanga itemea e mo-
hio ana au ka oti noatu aku tono me aku tohutohu.

NGA NEEHI MAORI-
He nui aku mihi ki nga Neehi mo te pai o ta ratou

mahi amo to ratou aronui kite iwi Maori a kei nga wa e
pa ana te mate Taipo Piwa kitea ai te pai o ta ratou ma-
hi. Kei nga huihuinga nui ka tonoa he Neehi kia haere
ki reira a kia haria e ia he rongoa kei tupo.no pa mai he


